
Monika Fasnacht e 6 arbiters haun eruieu 

ils 4 vandscheders samedrins dal jass da 

la differenza (Differenzler). 24 jassistas 

e jassists haun cumbattieu als 29 marz 

2008 per l’onur da gnir elets scu rapre-

schantantas e rapreschantants da Same-

dan ill’emischiun Donnschtig-Jass da la 

televisiun svizra. Guadagno haun Alber-

tina Lüthi, vandschedra dal di, Roman 

Niggli, jassist al telefon, Rita Heinisch, 

categoria duonnas ed Armon Feuerstein, 

categoria giuvenils. Sch’els haun success 

ill’emischiun dals 21 avuost, schi alura 

saro Samedan il lö d’occurrenza da la 

prüma emischiun dal Donnschtig-Jass da 

l’an 2009.



la padella nr.05/06/2008   |   www.samedan.ch8

Causa installaziun da programs da sof-

tware als 4 e 5 gün 2008 es da fer quint 

cun differentas restricziuns da servez-

zan, traunter nu staron a dispusiziun u 

per part:

l’emissiun da passaports, cartas d’iden-

tited, certificats d’origin, confermas da 

domicil etc.

Ils permiss per esters nu sun però pertu-

chos. Il fnestrigl saro in funcziun scu’l so-

lit. In cas da dubi arcumandainsa da’ns 

contacter aunz cu gnir in büro (tel. 081 

851 07 05) per discuter il möd d’agir.

Ad es scumando dad ir süls pros dals 15 

meg fin ils 30 settember. Cuntravenziuns 

vegnan chastiedas cun üna multa disci-

plinarica da frs 50.

Il Samedrin Bruno Bolliger, mecanist da 

professiun da velos e töfs, ho aviert ün 

affer speciel, il Bolliger Bikeshop. Illa ve-

glia butia da fluors da Tina Buzzetti as 

chatta üna granda tscherna da velos 

- dal velo per iffaunts fin tal velo da hi-

ghtec. Sper ün servezzan professiunel e 

cussagls areguard modificaziuns e con-

strucziuns specielas vegnan spüerts eir 

accessoris, chaplinas, protectuors, re-

muorchs per iffaunts, hometrainers e 

vstieus. S’inclegia, cha’s po eir piglier a 

fit velos da tuottas sorts. Ulteriuras in-

furmaziuns as chatta suot www.bolliger-

bikeshop.ch.

Scu annunzcho ill’ultima Padella, rim-

plazza la posta fin dal 2010 var 20’000 

charteras. Il model nouv es munieu 

cun üna surfatscha per infurmaziuns, 

üna sfessa pü largia, üna serradüra da 

sgürezza, üna protecziun cunter invista e 

cun üna barriera da retratta. La monta-

scha succeda al principi da meg. La po-

sta ho eir examino ed adatto ils lös da las 

charteras. Las pusiziuns sun visiblas sül 

plaun suotvart.

In occasiun da l’ündeschevel di da soli-

darited pels umauns cun problems d’al-

cohol e lur confamiliers muossa üna 

gruppa da lavur grischuna ün’exposiziun 

ambulanta cul tema «Rausch & Risiko». 

Lö d’etappa saro eir Samedan, e que dals 

16 als 22 gün 2008. 

Grands placats sün Plaz infurmaron da-

vart differents aspets dal tema. Occur-

renzas accumpagnantas spordscharon 

ün approfundimaint da la tematica per 

scoulas, genituors ed oters interessents.

In connex cun quist’exposiziun vegnan 

tscherchos voluntarias e voluntaris, chi 

füssan pronts da survaglier l’exposiziun 

insembel cul team da proget. Samedrinas 

e Samedrins interessos faun il bain da 

s’annunzcher tal Servezza sociel da la 

 regiun Engiadin’Ota e Bergiaglia  

(tel. 081 851 07 27). 

Ulteriuras infurmaziuns as chatta eir tar 

i’l internet: www.aufwind.net/rauschun-

drisiko.

Naschentschas

Copulaziuns

Mortoris

Nus gratulains

Nossas gratulaziuns vaun

ils 6 meg

a duonna Chatrina Pfister-Strimer pel 

80evel anniversari

ils 7 meg

a sar Hermann Pfister pel 80evel anni-

versari

ils 10 meg

a sar Nicolo Bott pel 80evel anniversari

ils 4 gün

a duonna Ruth Pircher-Ragettli pel 

80evel anniversari

ils 5 gün

a sar Gustav Graf pel 93evel anniversari

ils 8 gün

a duonna Anna Marie Fontana-Schmid 

pel 80evel anniversari

ils 11 gün

a sar Peter Weiss pel 80evel anniversari

ils 18 gün

a sar Alfons Graf pel 91evel anniversari

Nus giavüschains a las giubileras ed als 

giubilers bgera furtüna e buna sandet!

Nachfreude ist 
besser als Vorfreude 
(Sprichwort)

Uossa cha’ls dis vegnan pü lungs, s’ho 

il bsögn da’s muvanter our i’l liber. Il 

Club da tennis da Samedan spordscha a 

minchün(a) la pusssibilted da gnir activ:

–  Il mardi bunura as radunan giuvedras 

e giuveders per ün cuors da divertiment 

tar las plazzas idillicas giò Promulins. 

Eir na-commembers sun bainvgnieus.

–  Il marculdi zievamezdi haun lö ils tre-

namaints pels iffaunts. 

–  La gövgia saira s’inscuntran bgers per 

giuver libramaing e giodair insembel 

üna pitschna tschaina. 

Las plazzas da sablun paun adüna gnir 

reservedas tar Samedan turissem. Annun-

zchas pel tennis dals iffaunts piglia in-

cunter Meta Battaglia, 081 852 42 92, fin 

als 25-04-2008. Per ulteriuras infurma-

ziuns Als sto a dispusiziun la presidenta 

dal club, Ruth Bezzola (081 852 12 45).

Stimedas lecturas, stimos lectuors

Per quist numer vainsa darcho survgnieu 

ün bellischem öv da nos cuc incunt-

schaint, ma fich creativ e poetic. 

Üna classa da rumauntsch da la nouvevla 

classa ho tradüt ün pêr dialogs umoristics 

dal cuntschaint satiriker Loriot. Els vza-

ron, cha’ls dialogs matrimuniels tunan 

eir in rumauntsch fich realistic. Bun di-

vertimaint!

Lur prodots litterars paun Els eir in ave-

gnir trametter a bilinguited@bluewin.ch

5 giuvedras u giuveders da mincha 

vart d’üna rait prouvan cun lur palmas 

d’maun da picher üna granda balla-

penna (numneda pad) suravi la rait in 

tela maniera, cha l’otra squedra nu la po 

returner. Dimena ün gö fich attractiv e 

svelt, üna sort cruscheda traunter bad-

minton e ballarait cul nom indiaca. 

Samedan saro als 31 meg ed als 1. gün 

2008 il lö d’occurrenza d’ün grand turnier 

d’indiaca. 40 squedras, ils champiuns 

chantunels da las categorias homens, 

duonnas e mixed, da la Svizra tudas-cha 

e taliauna as radunan per la sesevla rea-

lisaziun da quist turnier. La Societed da 

gimnastica da Samedan organisescha 

quista concurrenza insembel culla Socie-

ted da gimnastica svizra (STV). 

Pels spectatuors saregian prontas eir 

bunteds da manger e da baiver. Giuvo 

gnaro illa sela polivalenta da Promulins 

a partir da las 09.00 fin a las 19.00 resp. 

a las 18.00.

